
08.00.14 – Iqtisodiyotda axborot tizimlari va texnologiyalari

08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

VA TAQSIMLASH JARAYONIDA FUQAROLAR 

ASOSIDA TAHLIL

Annotatsiya. Mazkur maqolada mahalliy budjetlarni shakllantirish va taqsimlash jarayonida fuqarolar ishtirokining 
ahamiyati hamda jamoatchilik fikri asosida shakllangan tashabbusli budjet tizimining natijalari tahlil qilingan. Tadqiqotda 
“Ochiq budjet” axborot portali orqali fuqarolar tomonidan ilgari surilgan loyihalar, ularning hududlar kesimidagi taqsimoti 
va moliyalashtirish ko‘rsatkichlari o‘rganilgan. Shuningdek, fuqarolar tashabbuslari, g‘olib loyihalar soni va hududlardagi 
ishsizlik darajasi o‘rtasidagi bog‘liqlik korrelyatsion tahlil asosida baholangan. Tadqiqot natijalari fuqarolar ishtirokidagi 
budjetlashtirish jarayoni mahalliy infratuzilmani rivojlantirish, ijtimoiy muammolarni aniqlash va budjet mablag‘laridan 
samarali foydalanishni ta’minlashda muhim mexanizm ekanligini ko‘rsatdi. Shu bilan birga, ushbu tizimni yanada 
takomillashtirish bo‘yicha ilmiy-amaliy takliflar ishlab chiqildi.

Kalit so‘zlar: mahalliy budjet, tashabbusli budjetlashtirish, ochiq budjet, fuqarolar ishtiroki, jamoatchilik nazorati, budjet 
jarayoni, ijtimoiy loyihalar, hududiy rivojlanish, korrelyatsion tahlil, davlat moliyasi.
Abstract. This article analyzes the importance of citizen participation in the process of forming and distributing local 
budgets and evaluates the outcomes of the participatory budgeting system based on public opinion. The study examines 
projects proposed by citizens through the “Open Budget” information portal, their regional distribution, and financing 
indicators. In addition, the relationship between citizen initiatives, the number of winning projects, and the unemployment 
rate in regions was assessed using correlation analysis. The research findings demonstrate that participatory budgeting 
serves as an important mechanism for developing local infrastructure, identifying social issues, and ensuring the efficient 
use of budget funds. Furthermore, scientific and practical recommendations were developed to improve this system.

Keywords: local budget, participatory budgeting, open budget, citizen participation, public control, budget process, social 
projects, regional development, correlation analysis, public finance.
Аннотация. В данной статье проанализирована роль участия граждан в процессе формирования и 
распределения местных бюджетов, а также результаты системы инициативного бюджетирования, основанной на 
общественном мнении. В исследовании изучены проекты, предложенные гражданами через информационный 
портал «Открытый бюджет», их территориальное распределение и показатели финансирования. Кроме того, 
на основе корреляционного анализа оценена взаимосвязь между гражданскими инициативами, количеством 
победивших проектов и уровнем безработицы в регионах. Результаты исследования показали, что участие 
граждан в бюджетном процессе является важным механизмом развития местной инфраструктуры, выявления 
социальных проблем и повышения эффективности использования бюджетных средств. Также разработаны 
научно-практические рекомендации по дальнейшему совершенствованию данной системы.

Ключевые слова: местный бюджет, инициативное бюджетирование, открытый бюджет, участие граждан, 
общественный контроль, бюджетный процесс, социальные проекты, региональное развитие, корреляционный 
анализ, государственные финансы.

K I R I S H 
So‘nggi yillarda davlat moliyasini boshqarish tizimida shaffoflikni oshirish, jamoatchilik nazoratini 

kuchaytirish hamda fuqarolarni budjet jarayonlariga jalb etish muhim ustuvor yo‘nalishlardan biri sifatida 
qaralmoqda. Zamonaviy boshqaruv tizimida fuqarolarni davlat qarorlarini qabul qilish jarayonlariga jalb etish 
demokratik boshqaruvning muhim mezonlaridan biri hisoblanadi.

Mahalliy budjetlarni shakllantirish va taqsimlash jarayonida fuqarolar ishtirokini ta’minlash hududiy 
muammolarni aniqlash va ularni samarali hal etish imkoniyatlarini kengaytiradi. Shu nuqtai nazardan, 
O‘zbekistonda so‘nggi yillarda joriy etilgan tashabbusli budjetlashtirish mexanizmi davlat va jamiyat o‘rtasidagi 
hamkorlikni mustahkamlashga xizmat qilmoqda.

“Ochiq budjet” axborot portali orqali fuqarolar tomonidan turli ijtimoiy va infratuzilmaviy loyihalar taklif etilib, 
ular jamoatchilik ovozi asosida saralab olinmoqda. Ushbu tizim orqali aholining budjet mablag‘larini taqsimlash 
jarayonida bevosita ishtiroki ta’minlanmoqda.

Mazkur tadqiqotning asosiy maqsadi mahalliy budjetlarni shakllantirish va taqsimlash jarayonida fuqarolar 
ishtirokining ahamiyatini baholash hamda tashabbusli budjet loyihalarining natijalarini tahlil qilishdan iborat.

M A V Z U G A  O I D  A D A B I Y O T L A R  S H A R H I
Tashabbusli budjetlashtirish konsepsiyasi ilk bor Braziliyaning Porto-Alegre shahrida joriy etilgan bo‘lib, 

keyinchalik dunyoning ko‘plab mamlakatlarida mahalliy boshqaruv tizimini takomillashtirish vositasi sifatida 
qo‘llanila boshladi.

Xorijiy olimlar L. Avritzer, B. Wampler va Y. Sintomer tashabbusli budjetlashtirishning demokratik boshqaruv 
tizimidagi ahamiyatini tadqiq etib, mazkur mexanizm fuqarolarni qaror qabul qilish jarayonlariga jalb qilish orqali 
davlat boshqaruvi samaradorligini oshirishini ta’kidlaganlar.

Shuningdek, Jahon banki tomonidan olib borilgan tadqiqotlarda tashabbusli budjetlashtirish hududiy 
rivojlanishni ta’minlash, ijtimoiy infratuzilmani yaxshilash hamda budjet mablag‘laridan foydalanish 
samaradorligini oshirishda muhim instrument sifatida baholangan.

MDH davlatlarida ham tashabbusli budjetlashtirish masalalari bo‘yicha ilmiy tadqiqotlar olib borilgan. 
Jumladan, A. Shulga va N. Vagin kabi olimlar ushbu mexanizmni mahalliy boshqaruvni rivojlantirish hamda 
jamoatchilik nazoratini kuchaytirishning samarali vositasi sifatida e’tirof etganlar.

O‘zbekistonda ham so‘nggi yillarda tashabbusli budjetlashtirish tizimi faol rivojlanib, “Ochiq budjet” axborot 
portali orqali fuqarolarning davlat moliyasini boshqarish jarayonlaridagi ishtiroki kengayib bormoqda.

T A D Q I Q O T  M E T O D O L O G I YA S I
Mazkur tadqiqotda mahalliy budjetlarni shakllantirish va taqsimlash jarayonida fuqarolar ishtirokining 

ahamiyatini aniqlash hamda tashabbusli budjetlashtirish tizimining samaradorligini baholash maqsadida 
umumilmiy va maxsus tadqiqot metodlaridan kompleks tarzda foydalanildi.

Tadqiqotning nazariy asosini davlat moliyasi, mahalliy boshqaruv va jamoatchilik ishtiroki konsepsiyalariga 
oid ilmiy yondashuvlar tashkil etdi. Xususan, tashabbusli budjetlashtirishning nazariy jihatlarini o‘rganishda 
ilmiy abstraksiya, analiz va sintez, induksiya va deduksiya, tizimli hamda qiyosiy tahlil metodlaridan foydalanildi. 
Ushbu metodlar orqali tashabbusli budjetlashtirish mexanizmining iqtisodiy mazmuni, uning demokratik 
boshqaruv tizimidagi o‘rni va mahalliy budjet jarayonlaridagi roli tahlil qilindi.

T A H L I L  V A  N A T I J A L A R
Besh yildan buyon mamlakatimizda amal qilayotgan tashabbusli budjetlashtirish tizimi ushbu mexanizmning 

fuqarolar hayotidagi ahamiyatini hamda jamiyatdagi dolzarb ijtimoiy muammolarni hal etishda muhim tayanch 
vositalardan biri ekanligini yana bir bor namoyon etdi.

2021-yilda fuqarolar tomonidan budjet jarayoni doirasida aniqlangan dolzarb muammolarni hal etish 
maqsadida O‘zbekiston Respublikasi Prezidenti tomonidan aholini davlat budjetini shakllantirish jarayonlariga 
hamda hududlarni ijtimoiy-iqtisodiy rivojlantirishga qaratilgan loyihalarni ishlab chiqishda faol ishtirok etishga 
undovchi qator normativ-huquqiy hujjatlar qabul qilindi. Jumladan, O‘zbekiston Respublikasi Prezidentining 
2021-yil 13-apreldagi “Fuqarolarning budjet jarayonida faol ishtirokini ta’minlashga doir qo‘shimcha chora-
tadbirlar to‘g‘risida” gi PF-5072-son Farmoniga muvofiq 2021-yil 1-iyuldan boshlab mamlakatning barcha 
tuman va shaharlarida jamoatchilik fikri asosida tadbirlarni shakllantirish va moliyalashtirishga mo‘ljallangan 
“Ochiq budjet” axborot portali to‘liq faoliyat ko‘rsata boshladi.

2021-yilda yangilangan talqinda joriy etilgan tashabbusli budjetlashtirish jarayonining birinchi bosqichi 
uchta asosiy bosqichdan iborat bo‘lib, ushbu jarayon davomida “Ochiq budjet” axborot portalida fuqarolar 
tomonidan 41 125 ta taklif ro‘yxatdan o‘tkazildi.

Qabul qilingan takliflarni tahlil qilish natijalariga ko‘ra, 13 853 ta taklif (umumiy takliflarning 34 foizi) 
fuqarolar uchun muhim bo‘lgan ichki yo‘llarni ta’mirlash va tartibga solish bilan bog‘liq bo‘lgan. Eng ko‘p takliflar 
Qoraqalpog‘iston Respublikasidan (6 523 ta), undan keyin Buxoro viloyatidan (5 651 ta) hamda Namangan 
viloyatidan (4 414 ta) kelib tushgan.

Qabul qilingan takliflarning 21 833 tasi (53 foizi) hududiy ishchi komissiyalar tomonidan belgilangan 
mezonlarga muvofiq deb topilib, ovoz berish jarayoniga qo‘yildi. Ovoz berish jarayonida butun mamlakat 
bo‘ylab 1 149 000 nafar fuqaro turli tashabbuslarni qo‘llab-quvvatladi. Jumladan, portal orqali ro‘yxatdan o‘tib 
berilgan ovozlar soni 95 000 ta, qisqa SMS-xabarlar orqali 988 400 ta, internetdan foydalanish imkoniyati 
cheklangan aholi uchun tashkil etilgan oflayn ovoz berish orqali esa 65 900 ta ovoz berilgan.

Bundan tashqari, Prezidentning 2021-yil 23-sentabrdagi PF-5250-son Farmoniga muvofiq tuman va 
shahar hokimliklari huzurida tashkil etilgan fuqarolik tashabbuslari jamg‘armalari uchun davlat budjetidan jami 
117,4 mlrd so‘m mablag‘ ajratilishi belgilandi.

Mazkur mablag‘larning 57,9 mlrd so‘mi jamg‘armasi 1 mlrd so‘mdan kam bo‘lgan tuman va shaharlarga, 
59,5 mlrd so‘mi esa “Ochiq budjet” portali orqali 100 tadan ortiq taklif kelib tushgan hududlarga yo‘naltirildi.

Yakuniy natijalarga ko‘ra, ovoz berish jarayonida qatnashgan 22 966 ta taklif orasidan umumiy qiymati 
530,5 mlrd so‘m bo‘lgan 1 599 ta loyiha g‘olib deb e’lon qilindi.

“Inson qadr-qimmati va faol mahallani qo‘llab-quvvatlash yili” davlat dasturining muhim yo‘nalishlaridan biri 
sifatida 2022–2026-yillardan boshlab tuman va shahar budjetlarining kamida 5 foizini fuqarolar tashabbuslari 
asosidagi loyihalarni moliyalashtirishga yo‘naltirish belgilandi. Ushbu maqsadlar uchun tuman va shahar 
budjetlaridan 1,5 trln so‘m, shuningdek, mahalliy budjetlarning qo‘shimcha mablag‘laridan 400 mlrd so‘mdan 
ortiq mablag‘ ajratildi.

2022-yilda amalga oshirilgan tashabbusli budjet jarayonlari doirasida mamlakat aholisi 131 mingga yaqin 
loyihani qo‘llab-quvvatladi. Tanlov bosqichidan o‘tgan takliflar orasidan jamoat manfaatlariga mos keluvchi 77 
900 ta loyiha ovoz berish uchun taqdim etildi. Fuqarolar tomonidan ushbu loyihalarni qo‘llab-quvvatlash uchun 
14 millionga yaqin ovoz berildi.

Prezidentning 2022-yil 7-apreldagi PF-197-son hamda 2022-yil 25-oktabrdagi PQ-409-son qarorlariga 
muvofiq 2022-yil davomida 2000 dan ortiq ovoz to‘plagan, biroq dastlab g‘olib deb topilmagan 503 ta loyiha 
qo‘shimcha ravishda moliyalashtirish uchun tanlab olindi. Yil yakuniga kelib 4 136 ta loyihani moliyalashtirish 
uchun 2,5 trln so‘m mablag‘ yo‘naltirildi.

2023-yilda fuqarolar tomonidan tashabbusli budjet jarayoni doirasida 105 mingdan ortiq loyiha ilgari surildi. 
Ulardan 67 100 ta loyiha jamoat manfaatlariga mos deb topilib, ovoz berish bosqichiga qo‘yildi. Fuqarolar 
tomonidan loyihalarga 34 million martadan ortiq ovoz berildi.

G‘olib loyihalar tahlili shuni ko‘rsatdiki, ular asosan ijtimoiy infratuzilmani rivojlantirishga qaratilgan. 
Jumladan:

•	 1 605 ta loyiha – umumta’lim maktablarini ta’mirlash va jihozlash;
•	 1 076 ta loyiha – ichki yo‘llarni ta’mirlash;
•	 595 ta loyiha – sog‘liqni saqlash muassasalarini ta’mirlash va jihozlash;
•	 184 ta loyiha – maktabgacha ta’lim muassasalarini ta’mirlash;
•	 125 ta loyiha – ko‘cha yoritgichlarini o‘rnatish yoki ta’mirlash;
•	 63 ta loyiha – ichimlik suvi va kanalizatsiya tizimlarini yaxshilash bilan bog‘liq bo‘lgan.
Prezidentning 2023-yil 10-apreldagi tashabbusli budjetlashtirish amaliyotini takomillashtirishga qaratilgan 

qaroriga muvofiq 2000 dan ortiq ovoz to‘plagan, biroq g‘olib deb topilmagan 1 309 ta loyihani amalga oshirish 
uchun 1,311 trln so‘m mablag‘ ajratildi. Yil yakunida umumiy qiymati 4,183 trln so‘m bo‘lgan 4 115 ta loyiha 
moliyalashtirildi.

“Ochiq budjet” portali ma’lumotlariga ko‘ra, 2024-yilda o‘tkazilgan ikki mavsum davomida 63 049 ta loyiha 
taklif etilgan. Shundan 52 261 tasi (82,9 foiz) saralash bosqichidan o‘tgan, 10 788 tasi (17,1 foiz) esa rad 
etilgan. Fuqarolar tomonidan 20,8 milliondan ortiq ovoz berilishi natijasida 4 774 ta loyiha g‘olib deb topilgan 
(1-mavsumda – 2 824 ta, 2-mavsumda – 1 950 ta). Bu ko‘rsatkich jami taklif etilgan loyihalarning 7,6 foizi, 
saralash bosqichidan o‘tgan loyihalarning esa 9,1 foizini tashkil etadi.

Tahlillarga ko‘ra, aholining loyiha jarayonidagi o‘rtacha ishtirok darajasi 28 foizni tashkil etgan bo‘lsa, 
fuqarolarning qoniqish darajasi 2-mavsumda 80 foizga yetib, 1-mavsumdagi 76 foiz ko‘rsatkichidan yuqori 
bo‘lgan.

Hududlar kesimida o‘tkazilgan korrelyatsion tahlil natijalari ishsizlik darajasi va g‘olib loyihalar soni o‘rtasida 
salbiy bog‘liqlik (–0,35) mavjudligini ko‘rsatdi. Bu esa ishsizlik darajasi nisbatan yuqori bo‘lgan hududlarda 
jamoatchilik tashabbuslari va g‘olib loyihalar soni kamroq bo‘lishi mumkinligini anglatadi. Ushbu holat iqtisodiy 
omillarning aholining jamoat tashabbuslaridagi faolligiga ta’sir etishi bilan izohlanishi mumkin.

Hududlar kesimida amalga oshirilgan korrelyatsion tahlil natijalari ishsizlik darajasining loyihalarga ta’siri 
turli hududlarda har xil bo‘lishini ham ko‘rsatdi. Bu esa har bir hududning o‘ziga xos ijtimoiy-iqtisodiy sharoitlari, 
aholi bandligi darajasi hamda tadbirkorlik muhitining rivojlanganligi bilan bog‘liq bo‘lishi mumkin (1-jadval).

1-jadval. “Tashabbusli budjet” loyihasi natijalari koʻrsatkichlarining Ishsizlik darajasi bilan bogʻliqligi harorat 
xaritasi1

Hudud Tashabbuslar Ovozlar G‘olib loyihalar Ajratilgan summa
Ishsizlik darajasi 7% dan yuqori bo‘lgan hududlar
Surxondaryo viloyati 0.00 -0.45 -0.65 -0.51
Sirdaryo viloyati 0.16 0.29 -0.65 0.04
Qashqadaryo viloyati 0.13 0.38 -0.26 -0.25
Jizzax viloyati -0.55 -0.62 -0.43 -0.61

Qoraqalpog‘iston 
Respublikasi -0.53 -0.60 -0.41 -0.70

Farg‘ona viloyati -0.48 -0.17 -0.70 -0.66
Andijon viloyati -0.10 -0.08 -0.52 -0.41
Namangan viloyati 0.42 0.08 -0.19 0.08
Ishsizlik darajasi 6.5% – 7% oralig‘ida bo‘lgan hududlar
Toshkent viloyati 0.16 0.55 -0.30 0.00
Samarqand viloyati -0.46 0.16 -0.53 -0.37
Xorazm viloyati -0.58 0.36 -0.31 -0.21
Buxoro viloyati -0.50 -0.43 -0.66 -0.59
Ishsizlik darajasi 6.5% dan past bo‘lgan hududlar
Navoiy viloyati -0.03 -0.02 -0.29 -0.29
Toshkent shahri -0.22 -0.48 -0.25 -0.22

Ko‘plab hududlarda, xususan Qoraqalpog‘iston Respublikasida (tashabbuslar –0,53; ovozlar –0,60; summa 
–0,70), Buxoro viloyatida (tashabbuslar –0,50; g‘oliblar –0,66; summa –0,59), Jizzax viloyatida (tashabbuslar 
–0,55; ovozlar –0,62; summa –0,61) hamda Farg‘ona viloyatida (g‘oliblar –0,70; summa –0,66) ishsizlik darajasi 
bilan loyiha ko‘rsatkichlari o‘rtasida yuqori darajadagi salbiy korrelyatsiya kuzatilgan. Bu hududlarda ishsizlik 
darajasining yuqoriligi aholining ijtimoiy faolligiga salbiy ta’sir ko‘rsatib, loyihalarda ishtirok etish darajasining 
pasayishiga sabab bo‘lgan bo‘lishi mumkin.

Ayrim hududlarda esa, jumladan Toshkent viloyatida (tashabbuslar – 0,16; ovozlar –0,55), Sirdaryo 
viloyatida (tashabbuslar –0,53; ovozlar – 0,29; summa – 0,04) va Qashqadaryo viloyatida (tashabbuslar – 0,13; 
ovozlar – 0,38) ishsizlik darajasi bilan loyiha ko‘rsatkichlari o‘rtasida nisbatan ijobiy korrelyatsiya aniqlangan. Bu 
hududlarda aholining ijtimoiy faolligi yuqori bo‘lib, ular ishsizlik darajasi mavjud bo‘lishiga qaramay jamoatchilik 
tashabbuslarida faol ishtirok etayotgan bo‘lishi mumkin. Shu bilan birga, loyihalarning natijalariga boshqa 
omillar, jumladan aholining yosh tarkibi, ma’lumot darajasi, bandlik turi, hududiy rivojlanish darajasi va boshqa 
ijtimoiy-iqtisodiy omillar ham ta’sir ko‘rsatishi mumkin.

Umuman olganda, ishsizlik darajasi “Tashabbusli budjet” loyihasining muvaffaqiyatiga ta’sir ko‘rsatadigan 
muhim omillardan biri hisoblanadi. Hududlardagi ishsizlik darajasini hisobga olgan holda loyihani takomillashtirish 
va tegishli chora-tadbirlarni amalga oshirish orqali uning samaradorligini oshirish hamda ijtimoiy-iqtisodiy 
ta’sirini kuchaytirish mumkin.

Loyihalar (tashabbuslar) samaradorligini baholash maqsadida muvaffaqiyat indeksi hisoblab chiqildi va 
tahlil qilindi. Muvaffaqiyat indeksi – g‘olib deb topilgan loyihalar sonining umumiy tashabbuslar soniga nisbatan 
ulushini ifodalovchi asosiy ko‘rsatkich bo‘lib, u tashabbusli loyihalarning muvaffaqiyat darajasini baholash 
imkonini beradi.

Muvaffaqiyat indeksi tahlillariga ko‘ra, sog‘liqni saqlash muassasalarini ta’mirlash loyihalari eng yuqori 
ko‘rsatkichga ega bo‘lib, 26,0 ni tashkil etgan. Bu ushbu sohadagi loyihalarning samaradorligi yuqori 
ekanligini ko‘rsatadi. Shuningdek, oliy ta’lim muassasalarini ta’mirlash loyihalari (20,4) hamda boshqa ta’lim 
muassasalarini ta’mirlash loyihalari (17,7) ham yuqori muvaffaqiyat ko‘rsatkichlariga ega bo‘lgan.

Bundan tashqari, umumta’lim maktablarini ta’mirlash loyihalari ham 17,2 muvaffaqiyat indeksini ko‘rsatgan 
bo‘lib, bu ta’lim muassasalari infratuzilmasining jamiyat uchun muhimligini tasdiqlaydi. Shu bilan birga, musiqa 
maktablari va maktabdan tashqari ta’lim tashkilotlarini ta’mirlash (10,2) hamda sport muassasalarini ta’mirlash 
(9,4) yo‘nalishlari ham fuqarolar tomonidan faol qo‘llab-quvvatlangan.

1	  “Tashabbusli budjet” loyihasi natijalari “Open budget” portali ma’lumotlari asosida hisoblangan

Ichki yo‘llarni, jumladan piyodalar yo‘laklari va yo‘l o‘tkazgichlarni ta’mirlash loyihalari 7,4 ko‘rsatkich bilan 
o‘rtacha darajadagi muvaffaqiyatga erishgan. Boshqa yo‘nalishlar, masalan obodonlashtirish, aholi dam olish 
maskanlarini tashkil etish hamda qabristonlarni tartibga keltirish kabi loyihalar ham amalga oshirilgan bo‘lsa-da, 
ular nisbatan pastroq muvaffaqiyat ko‘rsatkichlariga ega bo‘lgan.

Ma’lumot uchun, “Tashabbusli budjet” loyihasining 2024-yilgi ikki mavsum yakunlari bo‘yicha respublika 
aholisi ustuvor deb hisoblagan yo‘nalishlar ichki yo‘llarni ta’mirlash, ta’lim muassasalari hamda sog‘liqni saqlash 
muassasalarini ta’mirlash ishlari bo‘lib qolmoqda (4-diagramma). Jumladan, ichki yo‘llarni ta’mirlash bo‘yicha 1 
686 ta loyiha g‘olib deb topilgan bo‘lib, bu umumiy g‘olib loyihalarning 35 foizini tashkil etadi.

X U L O S A  V A  T A K L I F L A R
Tadqiqot natijalari shuni ko‘rsatadiki, tashabbusli budjetlashtirish mahalliy budjetlarni shakllantirish va 

taqsimlash jarayonida fuqarolar ishtirokini ta’minlashning muhim mexanizmlaridan biri hisoblanadi. “Ochiq 
budjet” portali orqali fuqarolar tomonidan ilgari surilgan loyihalar hududiy infratuzilmani rivojlantirish, ta’lim 
va sog‘liqni saqlash muassasalarini modernizatsiya qilish hamda ichki yo‘llarni ta’mirlash kabi muhim ijtimoiy 
masalalarni hal etishga xizmat qilmoqda.

Tahlillar shuni ko‘rsatdiki, hududlarda ishsizlik darajasi yuqori bo‘lgan joylarda fuqarolar tashabbuslari 
soni nisbatan kamroq kuzatilgan. Bu holat iqtisodiy omillar aholining ijtimoiy faolligiga ma’lum darajada ta’sir 
ko‘rsatishini anglatadi.

O‘tkazilgan tadqiqotlar asosida quyidagi takliflarni ilgari surish mumkin:
1.	 Fuqarolarning budjet jarayonlaridagi ishtirokini oshirish maqsadida axborot-tushuntirish ishlarini 

kengaytirish zarur.
2.	 Qishloq hududlarida raqamli infratuzilmani rivojlantirish orqali “Ochiq budjet” platformasidan foydalanish 

imkoniyatlarini kengaytirish lozim.
3.	 Tashabbusli budjet loyihalarining monitoringi va baholash jarayonlariga jamoatchilik tashkilotlari hamda 

mustaqil ekspertlarni jalb qilish maqsadga muvofiq.
4.	 Hududlar kesimida iqtisodiy ko‘rsatkichlarni hisobga olgan holda loyihalarni qo‘llab-quvvatlash 

mexanizmini takomillashtirish zarur.
5.	 Ta’lim, sog‘liqni saqlash va infratuzilma sohalariga yo‘naltirilgan loyihalarni moliyalashtirish ulushini 

oshirish orqali ijtimoiy samaradorlikni kuchaytirish mumkin.
Umuman olganda, tashabbusli budjetlashtirish tizimi fuqarolik jamiyatini rivojlantirish, davlat 

moliyasi tizimining shaffofligini oshirish hamda hududiy ijtimoiy-iqtisodiy muammolarni hal etishda muhim 
instrumentlardan biri hisoblanadi.

